
CƏMİYYƏT8 7 may 2024-cü il, çərşənbə axşamı Xalq qəzeti

Kol-kosun içində gizlənmiş məktəb
Tovuzdakı tədris ocağının bu durumu çoxmu çəkəcək?

Kəndə gəlib bayaqdan onu axtarırıq. 
Məcbur olub mərkəzi yolun kənarında 
dayanmış kişidən məktəbin yerini soru-
şuruq. Əlini uzadaraq bir qədər aralıda, 
kol-kosun içində, necə deyərlər, sanki 
aşağı sinən uçuq bir damı göstərir. Elə 
bilirik, kişi zarafat edir. Təəccübləndiyi-
mizi görüb: “Bəli, bu, bizim məktəbdir, 
dağılıb gedir, təzəsini isə tikmək barə-
də fikirləşən yoxdur”,– deyir. –“Görünür, 
məktəbin bu vəziyyətdə olması kimlərəsə 
sərf edir, onun təzəsinin tikilməsi nə mək-
təbin, nə də təhsil şöbəsinin rəhbərliyinə 
sərf edir. Təzəsini tikəcəklər, sizin kimi 
gələn-gedən də çox olacaq, dərsə da-
vamiyyəti, nizam-intizamı yoxlayan da. 
Ağrımayan başlarına niyə dəsmal bağla-
sınlar ki" Gedib baxın, özünüz görəcək-
siniz.”

Kənd sakininin bu cür gileyli danış-
ması bizi məktəblə daha yaxından tanış 
olmağa bir qədər də həvəsləndirdi.

...Məktəbin həyətinə açılan yöndəmsiz 
darvazadan içəri keçən kimi gördüyümüz 
mənzərənin bizdə doğurduğu təəssüratı 
sözlə izah etməyə çətinlik çəkirik. Nə 

yaxşı ki, yanımızda foto-aparat var idi və 
onu işə saldıq. Təbii ki, icazə almadan 
məktəbin içərisinə keçib dərsin gedişinə 
mane ola bilməzdik. Amma hiss etdik ki, 
gündüz saat 12 olmasına baxmayaraq, 
məktəbdə şagird yoxdur. Olan 5–10 
nəfər də stadion adlandırılan yerdə, 
tozun-torpağın içərisində “qaçdı-tutdu” 
oynayırdı. Halbuki sonradan öyrəndik 
ki, 352 şagirdi olan məktəbdə dərslər iki 
növbədə keçirilir və biz orada olduğumuz 
müddətdə məktəbdə ən azı 150 şagird 
olmalı idi...

– Siz kimsiniz"
Qəfil sualdan diksindim. Başımın üs-

tündə 55–60 yaşlarında bir kişi dayan-
mışdı və bir gözü bayırdakı uşaqlarda, bir 
gözü məndə idi. Özümü təqdim etdim. O 
da “Fərman Əmiraslanov, təsərrüfat işlə-
ri üzrə direktor müavini, gedim direktora 
xəbər verim”– deyib məktəbin binasına 
tərəf qaçmağa başladı.

Heç 2–3 dəqiqə keçməmiş töv-
şiyə-tövşiyə gələrək “Direktor deyir ki, 
qoy rayon təhsil idarəsinə məlumat ve-
rim, sonra ”. 

Heç nə deməyib həyətdə gözləməyə 
başladım. Bayaqdan bayırda oynayan 
uşaqlar üçün sanki “həyəcan siqnalı” 
çalındı, nə dedilərsə hamı qaçıb sinif-

lərə doluşdu və sonra da pəncərələrdən 
boylanmağa başladılar. Məktəbin darva-
zasından içəri çantalı-çantasız uşaqla-
rın gəlməsi də nəzərimizdən qaçmadı. 
daşqın nəzərlərlə nə edəcəklərini, hara 
gedəcəklərini bilmirdilər. Hiss olunurdu 
ki,onları tələsik evlərindən çağırıblar.

Daha yarım saat gözlədikdən sonra 
direktordan bir xəbər çıxmadığını görüb 
məktəbin xarabalığa oxşayan həyətini 
gəzməyə başladıq. Açıq-aşkar görünür-
dü ki, bura aylarla əl vurulmur. Məktəb 
binasını kol-kos örtüb. Bina elə bir vəziy-
yətdədir ki, sanki ağır döyüşlərdən çıxıb, 
talan edilib, yandırılıb. Şagirdlər dərsdən 
çıxıb həmin kol-kosun arası ilə, kələ-kö-
tür yollarla gedib gəlirlər.

– Müəllim, sizə nə lazımdır"
Bu dəfə başımın üstünü başqa bir 

nəfərin kəsdirdiyini görüb suala sualla 
cavab verdim:

– Bəs siz kimsiniz"
– Direktor müavini Zeynalabdin Abdı-

yev.
– Təhsil idarəsindən icazə aldımı di-

rektorunuz, –deyib daha bir-iki şəkil çək-
mək istəyirdik ki, müavin əl-qol ataraq 
çəkilişə mane olmağa çalışdı. Lakin biz 
öz işimizi sakit tərzdə sona çatdırdıq«

Yadımıza bir qədər əvvəl yol kənarın-

dakı söhbət düşdü: “Təzəsinin tikilməsi 
nə məktəbin, nə də təhsil şöbəsinin rəh-
bərliyinə sərf edir”.

Əslində, gördüyümüz mənzərə, mək-
təbin rəhbər işçilərinin hərəkətləri deyilən-
ləri təsdiq edir. Məktəbin direktoru Sol-
maz Rzayeva bu vəzifəyə bir neçə aydır 
başqa bir kənddən–Aşağı Quşçudan gə-
lib. Gözləmək olardı ki, məktəbin binası 
yararsız da olsa, ətrafda səliqə-sahman 
yaradılmasına çalışacaq, nizam-intiza-
mın, dərsə davamiyyətin və tədrisin key-
fiyyətinin yaxşılaşdırılmasına nail olacaq. 
Təəssüf ki, direktor başqa yol tutub...

Rayon təhsil sektorunun müdiri 
Məhəbbət Hüseynova da məktəbin fəa-
liyyətinə lazımi nəzarət etmir, aylarla bu 
tədris ocağı ilə maraqlanmır. Yaxşı ki, 
rayon icra hakimiyyəti başçısının yer-
lərdə, o cümlədən Hunanlar kəndində 
müntəzəm səyyar qəbulları olur və mü-
dir xanım da məcbur olub bu tədbirlərdə 
iştirak edir.Yoxsa onsuz da gözdən uzaq 
olan məktəb tamamilə unudular.

Bir məsələni də qeyd etmək istəyirik 
ki, regional təhsil idarələri yerlərdə təd-
risin vəziyyətinə nəzarət etmək, onun 
maddi-texniki bazasının möhkəmləndi-
rilməsində istiqamətverici rol oynamaq, 
yerli icra strukturları və müvafiq nazirliklə 
əlaqəli şəkildə fəaliyyət göstərmək üçün 
müəyyən işlər görürlər. Lakin onların bir 
çoxunun işində passivlik açıq-aşkar gö-
rünür. Xüsusilə irəli sürülən təkliflərin hə-
yata keçirilməsi, məktəblərdə yaranmış 
problemlərin həlli istiqamətində bir süst-
lük, qeyri-peşəkarlıq hiss olunur. 

Bu baxımdan Qazax–Tovuz Regional 
Təhsil İdarəsi və onun rəhbəri Arslan Ha-
cıyev də istisna deyil. Tovuzun Hunanlar 
tam orta məktəbdə yaranmış vəziyyətlə 
bağlı qətiyyən narahat olmur və əlaqədar 
təşkilatlar qarşısında məsələ qaldırmır. 
Nəticədə onsuz da bərbad olan bir təd-
ris ocağı daha pis günə düşür və burada 
tədris də başlı-başına buraxılır. Regio-
nalların “nazirlikdən başqa bizim işimizə 
heç kim qarışa bilməz” – kimi fikirləri də 
yuxarıda təsvir etdiyimiz xoşagəlməz və-
ziyyətə gətirib çıxarır.

DTX əməkdaşları “Heydər zirvəsi”ndə 

Dövlət Təhlükəsizliyi Xidmətinin (DTX) bir qrup əməkdaşı ümummilli lider 
Heydər Əliyevin anadan olmasının 101-ci ildönümü münasibətilə Böyük Qafqaz 
sıra dağlarının Başdağ silsiləsinin dəniz səviyyəsindən 3751 metr hündürlükdə 
yerləşən “Heydər zirvəsi”nə ənənəvi yürüş təşkil etmişdir. Bu barədə DTX-nın 
mətbuat xidməti məlumat verib.

Yürüş iştirakçıları mürəkkəb relyef və 
sərt iqlim şəraitində qabaqcadan müəy-
yənləşmiş marşrut üzrə hərəkətlərini 
davam etdirərək təyin olunmuş vaxtda 
“Heydər zirvəsi”nə qalxmış, Ümummilli 
liderin barelyefi önündə dahi şəxsiyyətin 
əziz xatirəsini dərin ehtiramla yad etdik-
dən sonra orada Azərbaycan Respubli-
kasının Dövlət Bayrağını ucaltmış, DTX-
nin adı və emblemi əks olunan plakatı 
yerləşdirmişlər.

Gürcüstanda  
Ulu öndərin irsinə töhfə

Kitab “Gürcüstan Azərbaycanlı Jurnalistlər Birliyi“nin təşəbbüsü və Azərbaycan 
Respublikasının Diasporla İş üzrə Dövlət Komitəsinin dəstəyi ilə Tbilisidə nəşr 
edilib.

Kitabın müəllifi Azərbaycan Respub-
likasının Əməkdar Murnalisti, “Gürcüstan 
Azərbaycanlı Murnalistlər Birliyinin sədri, 
AYB üzvü Nizami Məmmədzadədir. Nəşr- 
də müəllifin qələmə aldığı poemalar, 
sənədli povest, hekayələr, eyni zaman-
da, poeziya və nəsr nümunələri toplanıb. 

Ulu öndərin ömür yolundan bəhs 
edən “Əsrin yadigarı Heydər Əliyev” ki-
tabında, həmçinin Azərbaycan xalqına 
qarşı ermənilər tərəfindən törədilmiş Xo-
calı soyqırımından bəhs edən “Xocalı ha-

rayı” poemasının bir parçası, habelə 44 
günlük müharibəyə, Türk və Azərbaycan 
xalqlarının qardaşlığına, şəhidlərin ruhu-
na, əsgər və zabitlərə... həsr olunmuş 
vətənpərvərlik şeirləri də verilib.

Kitab nəfis şəkildə Tbilisidəki “Tbilise-
lebi Print” nəşriyyatında nəşr olunub.

Yaxın günlərdə “Əsrin yadigarı  
Heydər Əliyev” kitabının Ulu öndərin 
101-ci ildönümü ərəfəsində təqdimat mə-
rasimi keçiriləcək. 

Kimlər 5 il tez pensiya  
hüququ qazanır?

Prezident İlham Əliyev “Əmək pensiyaları haqqında” Azərbaycan Respubli-
kasının Qanununda dəyişiklik edilməsi barədə” Qanunu təsdiq edib. Əmək və 
Əhalinin Sosial Müdafiəsi Nazirliyindən XQ-yə bildiriblər ki, “Əmək pensiya-
ları haqqında” Qanunun 8-ci maddəsinə edilən yeni dəyişiklik uşaqlara görə 
güzəştli şərtlərlə (pensiya yaş həddi 5 il azaldılmaqla) pensiya hüququ olan 
şəxslərə də pensiyanın proaktiv təyin edilməsinə imkan yaradacaq.

Qeyd edilib ki, bu vaxta qədər 5 və 
daha çox uşağı olan şəxslərə güzəştli 
şərtlərlə pensiya təyinatı üçün qanunda 
həmin uşaqların 8 yaşınadək tərbiyəet-
mə və böyütməsi tələb olunurdu. Bu fakt 
da yalnız vətəndaşın təqdim etdiyi arayış 
əsasında təsdiq edilirdi. Yeni dəyişikliklə 
artıq bu tələb aradan qalxıb və həmin 
pensiya növünün də proaktiv təyinatına 
maneə qalmır. Eyni zamanda qanunun 
8.1-ci maddəsində göstərilir ki, qadınlar 
öz uşaqlarından əlavə, övladlığa və ya 
qəyyumluğa uşaq götürüb 8 yaşınadək 
tərbiyə etdikdə və uşaqların sayı öz uşaq-
ları ilə birlikdə 5 və ya daha çox olduqda 
onların da 5 il erkən pensiya hüququ var. 

Yeni dəyişikliklə övladlığa və ya 
qəyyumluğa götürülən uşaqların yalnız 
valideynlərini itirmiş və ya himayədən 
məhrum olması şərti ilə bu hüquq ya-
ranacaq. Əlilliyi müəyyən edilmiş uşağı 
olan valideynlərlə yanaşı, əlilliyi müəy-
yən edilmiş uşağı 8 yaşınadək övladlığa 
və ya qəyyumluğa götürmüş şəxslərə 
də uşaqlara görə güzəştli şərtlərlə pen-
siya hüququ veriləcək. Bu, övladlığa və 
qəyyumluğa götürülməyə ehtiyacı olan, 
müvafiq dövlət müəssisələrində yerləş-
dirilmiş uşaqların ailə qayğısı ilə əhatə 
olunmasını stimullaşdırmaq məqsədi 
daşıyır. 

Qanuna əlavə edilən daha bir dəyi-
şiklik də diqqət çəkir. Belə ki, bu vaxta-
dək ana vəfat etdiyinə və ya valideynlik 
hüququndan məhrum edildiyinə, yaxud 
ana ilə nikaha xitam verildiyinə görə 5 
və daha çox uşağını və ya əlilliyi müəy-
yən edilmiş övladını növbəti nikah bağ-
lamadan, təkbaşına 8 yaşınadək böyü-
dən atalara 5 il erkən pensiyaya çıxmaq 
hüququ verilirdi. Yeni dəyişiklik həmin 
atalara yalnız növbəti nikaha daxil olduq-
ları halda da bu hüququn şamil olunma-
sını nəzərdə tutur.

“Xarıbülbül” festivalı  
bu il Laçında da keçiriləcək

Mayın 11–13-də Heydər Əliyev Fondu və Mədəniyyət 
Nazirliyinin təşkilatçılığı ilə “Xarıbülbül” VII Beynəlxalq Mu-
siqi Festivalı keçiriləcək. Bu il 35 yaşını qeyd edən festival 
Şuşa və Laçın şəhərlərində baş tutacaq. 

Qeyd edək ki, Şuşa şəhə-
ri 2024-cü il üçün “İslam dün-
yasının mədəniyyət paytaxtı” 
elan olunub. Prezident İlham 
Əliyev ötən ilin noyabrında 
bununla bağlı tədbirlər haqqın-
da sərəncam imzalayıb. Öz 
növbəsində “Xarıbülbül” Bey-
nəlxalq Musiqi Festivalı da İs-
lam dünyası ölkələri arasında 
mədəni əlaqələrin inkişafına 
töhfə verəcək. Builki festival 
iştirakçıları arasında həm də 
,CESCO-ya üzv ölkələrdən ifa-
çılar və yaradıcı kollektivlər yer 
alacaq. 

Mayın 11-də Cıdır düzün-
də “Şuşa – İslam dünyasının 

mədəniyyət paytaxtı 2024” 
ilinin və “Xarıbülbül” V,, Bey-
nəlxalq Musiqi Festivalının 
açılış konserti keçiriləcək. 

Festival mayın 13-də La-
çında davam edəcək. Həkə-
ri çayı ətrafında qonaqlara 
fərqli ölkələrdən gələn ifaçı-
ların təqdimatında konsert 
təqdim olunacaq.

 “Xarıbülbül” Musiqi Fes-
tivalı 1989-cu ildən keçirilir. 
Festival həmin ilin may ayında 
məşhur xanəndə, pedaqoq, 
Xalq artisti Seyid Şuşinskinin 
100 illik yubileyi ilə əlaqədar 
Ağdam rayonunun Abdal Gü-
lablı kəndində başlamış, Şuşa-

da davam etmiş və Ağdamda 
yekun konsertlə başa çatmış-
dı. 1990-cı ildən isə “Xarıbül-
bül” festivalı beynəlxalq status 
alıb. Qarabağ münaqişəsi döv-
ründə əsas konsertlər Ağdam-
da təşkil edilib. Festivalın bir 
sıra konsertləri Bərdə və Ağ-
cabədidə də keçirilib.

Vətən müharibəsindəki ta-
rixi Zəfərimizlə torpaqlarımız 
işğaldan azad olunduqdan 
sonra festival yenidən Şuşaya 
qayıdıb. Bu il isə festivalın mə-
kanı genişlənərək Laçın şəhə-
rini də əhatə edir. 

